Монгол Улсын Их Хурлын 2009 оны намрын ээлжит чуулганы Хууль зүйн байнгын хорооны 2009 оны 05 дугаар сарын 19-ний өдөр (Мягмар гараг)-ийн хуралдаан 14 цаг 55 минутад Төрийн ордны “А” танхимд эхлэв.


УИХ-ын гишүүн Ж.Сүхбаатар ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 20 гишүүнээс 11 гишүүн ирж, 55.0 хувийн ирцтэй байв. Үүнд: 


Чөлөөтэй: Х.Жекей, Б.Бат-Эрдэнэ, Р.Гончигдорж, Д.Дэмбэрэл, Д.Лүндээжанцан, Б.Чойжилсүрэн, Ц.Элбэгдорж, Д.Тэрбишдагва.


Өвчтэй: Э.Бат-Үүл.


Зар сурталчилгааны тухай хуульд нэмэлт оруулах тухай, Архидан согтуурахтай тэмцэх тухай хуульд нэмэлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай  холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав.


Хуулийн төслийн талаархи хууль санаачлагчийн илтгэлийг УИХ-ын гишүүн Ж.Сүхбаатар танилцуулав.


Хууль санаачлагчийн илтгэлтэй холбогдуулан УИХ-ын гишүүн Ц.Нямдоржийн асуусан асуултад УИХ-ын гишүүн Ж.Сүхбаатар хариулж, тайлбар хийв.


Хэлэлцэх эсэх асуудалтай холбогдуулан УИХ-ын гишүүдээс санал гараагүй болно.


Ж.Сүхбаатар: -Зар сурталчилгааны тухай хуульд нэмэлт оруулах тухай, Архидан согтуурахтай тэмцэх тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн

11


Татгалзсан

  -


Бүгд


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Ж.Сүхбаатар УИХ-ын чуулганы нэгдсэн хуралдаанд танилцуулахаар тогтов.


Хуралдаан 15 цаг 10 минутад өндөрлөв.


Тэмдэглэлтэй танилцсан:


ХУУЛЬ ЗҮЙН БАЙНГЫН

ХОРООНЫ ДАРГА






           Х.ЖЕКЕЙ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ








Д.ЭНЭБИШ

УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 05 ДУГААР САРЫН 19-НИЙ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 14 цаг 55 минутад эхлэв.


Ж.Сүхбаатар: -Хууль зүйн байнгын хорооны гишүүдийн энэ өдрийн амар амгаланг эрье. Байнгын хорооны гишүүдийн ирцэнд одоо байгаа гишүүдээс гадна Баттулга гишүүн, Сайханбилэг гишүүн, Тэмүүжин гишүүн эд нар ирцэнд одоо орж ирнэ гэж байгаа. Ирцэнд авч байгаач ээ гэж байнгын хорооны ажлын албаныханд хэлсэн байна. Ирц ингээд ирэхээр 11 хүнтэй байхаар бүрдэж байна. Тийм болохоор байнгын хорооныхоо 2009 оны 5 дугаар сарын 19-ний өдрийн хуралдааныг нээснийг мэдэгдье.


Ингээд байнгын хорооны хуралдаанаар хэлэлцэх асуудлыг танилцуулъя. Байнгын хорооны хуралдаанаар хэлэлцэх асуудал танилцуулахаас өмнө байнгын хорооны дарга хөдөө ажлаар ажиллаж байгаа тул одоо миний бие бас энэ байнгын хорооны хуралдааныг түр даргалж байгаа юм. 

Ингээд хэлэлцэх асуудал бол Зар сурталчилгааны тухай хуульд нэмэлт оруулах тухай, Архидан согтуурахтай тэмцэх тухай хуульд нэмэлт оруулах тухай хуулийн төслийг хэлэлцэх эсэх асуудлыг хэлэлцэнэ.

Энэ хуулийн төслийг Алтай гишүүн, Амаржаргал гишүүн, Одбаяр, Энхбат, З.Энхболд, мөн миний бие бид нарын 6 гишүүн Улсын Их Хуралд өргөн мэдүүлсэн юм. Энэ хэлэлцэх асуудлаар саналтай гишүүн байна уу. Хэлэлцэх асуудлаар саналтай гишүүн байхгүй бол хэлэлцэх асуудалдаа оръё.

Зар сурталчилгааны тухай хуульд нэмэлт оруулах тухай, Архидан согтуурахтай тэмцэх тухай хуульд нэмэлт оруулах тухай хуулийн төслийн санаачлагчийн илтгэлийг би танилцуулна. Та бүхэнд энэ хуулийн төслийн үзэл баримтлал, танилцуулга тарсан учраас бас товчхон танилцуулчихъя гэж бодож байна.


Ж.Сүхбаатар: -Хуулийн төсөл санаачлагч бид энэхүү хуулийн төслийг боловсруулахдаа өнөөгийн эрх зүйн зохицуулалтын үйлчлэл, мөн хууль тогтоомжийн биелэлт, энэ архидан согтуурахтай тэмцэх тухай хуулиар, Зар сурталчилгааны тухай хуулиар ямар байгаа вэ гэдэгт дүгнэлт хийж үзээд, ер нь архидан согтуурахтай хийх тэмцлийг бол үндсэндээ хоёр чиглэлээр явуулах ёстой гэж үзсэн. Эхний чиглэл бол мэдээж одоогийн өнөөгийн байгаа хууль тогтоомжийн биелэлтийг хангуулах тал дээр хатуу чанга арга хэмжээ авах ёстой, хуулийн биелэлтийг сахиулж ажиллах тал дээр арга хэмжээ авах ёстой гэж үзэж байгаа.


Хоёрдахь асуудал нь бол бодит амьдралтай нийцүүлээд зарим зохицуулалтууд үр дүнгээ өгөхгүй байгаа нөхцөлд бас хуулийн зохицуулалтуудыг бага зэрэг либеральчилж, амьдралд үйлчилгээтэй болгох илүү зохистой түвшинд аваачих шаардлагатай гэсэн ийм дүгнэлтийг хийсэн. Ингээд тодруулаад хэлэх юм бол өнөөгийн архидан согтуурахтай тэмцэх тухай хуулиар бол согтууруулах ундааг бүхэлд нь хориглосон байгаа. 


Мөн Зар сурталчилгааны тухай хуулиар энэ хэлбэрийн сурталчилгаа бас хориглогдсон байдаг. Гэтэл согтууруулах ундааг ингэж сурталчлахыг хориглосоор байтал архидан согтуурах явдал буурахгүй, нийгмийн хор хөнөөл улам бүр нэмэгдэх ийм хандлага бол байна. Тэгэхээр энэн дээр зохицуулалтаа бид бас авч үзье. Энэ одоогийн байгаа эрх зүйн зохицуулалт оновчгүй, уян хатан байна гэж үзэж байгаа. Тухайлах юм бол одоо хуулиар хориглочихоод байхад радио, телевиз, хэвлэл, мэдээллийн хэрэгслээр согтууруулах ундааг сурталчлах явдал далд аргаар явагдаж байгаа. Мөн одоо жишээ нь Өвөрмонголын Одон телевиз гэхэд Монгол даяар гарч байгаа. Энэ телевизээр гэхэд л манай  архи согтууруулах ундаа үйлдвэрлэгчид бас сурталчилгаагаа явуулуулдаг энэнд хязгаарлалт тавьж чаддаггүй. Мөн одоо олон улсын арга хэмжээнүүд дээр жишээ нь архи, пивоор ивээн тэтгэдэг байгууллагуудын тэмцээнтэй холбоотой уралдаан арга хэмжээ болоход тэр нь монголын телевиз, радиогоор бол яг л адилхан цацагдаж байдаг.


Тэгээд энэ болгоныг иш үндэс болгоод ер нь бодит нөхцөл байдлаа авч үзээд мөн бусад орнуудын байдлыг үзсэн. Гадны улс орнуудын туршлага бол бас л манайхтай адилхан тэмцэж ирсэн байдаг. Нэгдүгээрт согтууруулах ундааг бол бүрмөсөн хориглодог. Хуурай хуультай орнууд согтууруулах ундааг бүрмөсөн хориглож байсан. Энэний үр дүн бол их бага байсан байгаа. Хоёрдугаарт, согтууруулах ундааг сурталчлахад хязгаар тавьдаггүй юм байна. Гуравдугаарт, пиво зэрэг зарим төрлийн хатуулаг багатай ундааг бол хязгаарлагдмал зохицуулалттайгаар сурталчлахыг зөвшөөрдөг ийм зохицуулалтууд байна. 

Тэгэхээр бид бүхний  хууль санаачлагчдын гол энэ Зар сурталчилгааны тухай хуульд өөрчлөлт оруулъя, Архидан согтуурах тухай хуульд өөрчлөлт оруулъя гэж байгаа юм бол нийтийн хэвлэл захиалгад орсон сонин сэтгүүл 18 хувь хүртэл этилийн спирт агуулсан дарс пивоны сурталчилгааг 7 хоногт нэг удаа өдөр тутмын сонин бол нэг нүүрний 50 хувиас хэтрэхгүй хэмжээгээр сурталчлах, мөн бусад сонингууд бол нэг дугаарын хэвлэлийн нэг нүүрний 50 хувиас хэтрэхгүй хэмжээгээр сардаа нэг удаа, сэтгүүл бол нэг дугаарын нэг нүүрнээс хэтрэхгүй хэмжээгээр сардаа нэг удаа. Телевизээр бол оройн 22 цагаас өглөөний 6 цаг хүртэл хугацаанд 18 хүртэл хувийн этилийн спирт агуулсан дарс, пивоны зар сурталчилгааг явуулж болохоор ийм хуулийн зохицуулалтыг зөвшөөрье гэж байгаа юм. 

Ингэхдээ бид юу юу харгалзсан бэ гэхээр гол нь энэ сурталчилгааг бас явуулахдаа цаг хугацаа, орон зай, хэмжээгээр нь бол бас энийг хязгаарлалтай сурталчлахыг зөвшөөрье. Давталт нь  давтамжийн хэмжээ их ойрхон байхгүй байх. Тэгээд мөн тодорхой одоо хугацаанд тодорхой хэмжээтэйгээр энэ сурталчилж байх ийм хязгаарлалтыг хийж өгсөн. Ингэснээр бол дараахь үр дүн гарна гэж ойлгож байгаа юм.

Бид нар хатуулаг багатай пиво, дарсыг хязгаартайгаар сурталчилснаар архидан согтуурах явдлыг хөхиүлэн дэмжиж байгаа биш харин ч  одоо зохистой, соёлтой хэрэглээг зөв хэвшүүлэхэд эерэг нөлөө үзүүлнэ гэж үзсэн. Энэ ер нь улс орнуудын хувьд ч гэсэн аваад үзэхэд Япон, ОХУ, Хятад, АНУ, Герман зэрэг орнууд бол пиво, дарсыг хязгаартайгаар сурталчлах ийм практик байгаа. Дээр нь энэ нь бол эргээд тэр маш өндөр хатуулагтай архидан согтуурах энэ явдалтай тэмцэх, тэрнээс үүдэн гарч байгаа гэмт хэргийг бууруулахад бол үр нөлөөгөө үзүүлж байсан ийм үр дүн байгаа. Дээр нь сая архидан согтуурахтай тэмцэж байгаа манай олон нийтийн байгууллагууд гэмт хэргээс урьдчилан сэргийлэх зөвлөл гэсэн энэ байгууллагуудын сүүлийн жилүүдэд гаргаж байгаа тайлан, сая ч гэсэн бид нарт бас олон нийтийн байгууллагуудаас өгсөн материал сэлтээс үзэх юм бол энэ хатуулаг багатай согтууруулах ундааг бас тодорхой хэмжээгээр.

За ойлгогдож байвал ингээд энийг одоо зөвлөсөн байгаа. Ингээд энэ олон нийтийн байгууллага зөвлөсөн байгаа учраас энэ болгоныг бас харгалзан үзээд хууль санаачлагчдад энэ саналыг Улсын Их Хуралд оруулж байгаа юм. Ингээд хуулийн төслийг байнгын хорооны гишүүд та бүхэн хэлэлцэн шийдвэрлэж өгөхийг хүсч байна. 

Гишүүд төсөлтэй холбогдуулж Дэгийн хуульд заасны дагуу асуулт асуух эрхтэй. Асуулт асуух гишүүн байна уу. 

Ц.Нямдорж: -Хоёр ч юмаа даа. Энэ 22 цагаас 6 цаг хүртэл зар сурталчилгаа нэвтрүүлж болно гэсэн юм байна шүү дээ. 11.6 гэсэн хэсэгт байна л даа. Энэ телевизээр гэсэн үг үү.

Ж.Сүхбаатар: -Телевизээр.

Ц.Нямдорж: -За тэгвэл телевизээр гээд.

Ж.Сүхбаатар: -Дээд талынхыг нь нөгөө зүйлийнх нь нэг гарчиг дээр нь байж байгаа. Радио, телевизээр гээд.

Ц.Нямдорж: -Алга л даа. Энэ чинь сонин сэтгүүлээр зар түгээх гээд 11.1 дүгээр зүйл гээд. Тэгсэн атлаа 11.6 дээрээ болохоор юугаар нь мэдэгдэхгүй зар сурталчилгаа явж байна л даа. Тэгээд би телевизээр гэж ойлгоод л асуугаад байгаа нь энэ л дээ.

Хоёрдугаарт энэ Засгийн газраас санаачилсан 2008 оны 1 сарын 18-ны Зар сурталчилгааны хуулийн нэг юм байна шүү дээ. Тамхи, согтууруулах ундааны зар сурталчилгаа гэсэн зүйлтэй. Энэ юмыг ер нь Их Хурлаар хэлэлцэхгүй гэж үзэж байгаа юм уу. Тэгж үзэж байгаа болбол буцаачихдаг ийм чиглэлийн юм бодож байгаа юу, үгүй юу. Мөнх-Оргил гишүүн сайд байх үед нөгөө Багануурын нөгөө юм ямар юм билээ дээ Азийн чоно гэл үү. Тэрний гайтай юмнаас хойш л орж ирсэн хууль шиг байх юм. Энийг буцаах юм уу яах юм бэ.

Ж.Сүхбаатар: -Татагдчихсан юм байна. Нямдорж сайд асуулт дууссан уу.

Ц.Нямдорж: -Дууссан дууссан.

Ж.Сүхбаатар: -Энэ Нямдорж сайдын энэ юун дээр яах аргагүй Зар сурталчилгааны хуулин дээр нэг нь бол 11.1 нөгөө штрихтэй, нөгөөдөх нь штрихгүй тэгээд нөгөө хуулин дээр штрихгүй нь болохоор яг 11 дүгээр зүйл нь радио, телевизээр түгээх зар сурталчилгаа гээд 11.5 хүртэл ийм заалттай байгаа юм. Тэгэхээр бид нар 11.6 гээд нэмчихэд дээд талынхаа радио, телевизээр түгээх зар сурталчилгаа гээд явчихаж байгаа учраас нөгөө нэвтрүүлж болно гэчихээр зар сурталчилгааныхаа хувьд ойлгогдоно гээд ингээд хийчихсэн. Тэгэхдээ энийг шаардлагатай бол тодруулаад хийчихье.

Ц.Нямдорж: -Наадах чинь телевизээр гэдэг үг л дотор нь хиймээр байгаа юм шүү дээ.

Ж.Сүхбаатар: -Тэгье тэгье. Ерөөсөө тэрийг хүлээгээд авчихъя.

Ц.Нямдорж: -Радиогоор архи сурталчилна гэж юм байдаггүй юм байгаа биз дээ. Ямар шилнийх нь хэлбэрийг ярих.

Ж.Сүхбаатар: -Ам цангах үед гэсэн юм радиогоор явж болох л асуудал. Гэхдээ телевизээр гээд энэ манай төсөл санаачлагч нөхдүүд маань бас санаа бодол яах юм байгаа юм. Зүгээр радиогоо салгаад телевизээр нэвтрүүлж болноо гээд тодотгоод явчихвал би бол болохгүй юмгүй байх гэж бодоод байна л даа. FM радиогоор л одоо үзээд байна гэсэн үг байх л даа энэ чинь. Тэгэхээр тэрийг бас анхааръя Нямдорж сайд аа. Нөгөөдөх асуудал нь бол татчихсан гэсэн тиймээ.

За асуулттай өөр гишүүн байхгүй бол гишүүд төсөлтэй холбогдуулж үг хэлж болдог. Үг хэлэх гишүүн байна уу. Үг хэлэх гишүүн алга байна. Тэгвэл санал хураалтаа явуулъя.

Зар сурталчилгааны тухай хуульд нэмэлт оруулах тухай, Архидан согтуурахтай тэмцэх тухай хуульд нэмэлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн саналын томъёоллоор санал хураая. 11-11. За олонхи нь дэмжиж байна. 

Ингээд хэлэлцүүлэх нь зүйтэй гэсэн санал, дүгнэлтийг хэлэлцэх эсэхийг, хэлэлцэх нь зүйтэй гэсэн санал, дүгнэлтийг Улсын Их Хурлын чуулганы хуралдаанд оруулъя. 

Нэгдсэн хуралдаанд байнгын хорооны санал, дүгнэлтийг илтгэх гишүүнийг томилно. Энэ дээр хэнийг Энхбаяр гишүүнийг тавьчихъя, таныг илтгэгчээр тавьчихъя тэгэх үү. Үгүй.  Мөнх-Оргил гишүүнийг. Санаачлагч болохоор бид нар бас юутай болчихоод байна л даа. Байнгын хорооны санал, дүгнэлтийг чинь. Сайханбилэг гишүүн ээ, таныг байнгын хорооны санал, дүгнэлтийг илтгэгчээр тавьчихъя тэгэх үү, бас бүлгийн даргыг. 

Дуусчихаад байхад. Сая 30 минут хүлээлээ шүү дээ. Та тэгвэл илтгэгч болчих. Сая дуусчихлаа, гараа өргөөд санал хураагаад дууссан. 

Анхны хэлэлцүүлэг дээр үнэтэй саналаа, үнэтэй саналаа анхны хэлэлцүүлэгт өгчих л дөө. Хэлэлцэх эсэх дээр. За илтгэгчээр нь яахав жич хэлчихье л дээ. Энэ боломжтой нэг гишүүнийг нь тавиад.

Ц.Нямдорж: -Наадахыг чинь байна шүү дээ их лаяалный хүнээр хийлгэх ёстой. Энхбатаар хэлүүлэх ёстой байхгүй юу. 

Ж.Сүхбаатар: -Байнгын хорооных учраас арай нэг болохгүй ч юм гэсэн юм байхгүй л байх л даа. Тэгэхдээ нөгөө манайд чинь парламентын заншлаар бол тэгж явахгүй байгаад байдаг биз дээ. Зүгээр заншил зөрчвөл зөрчих л юм даа. За би өөрийгөө юу ч гэсэн тавьчихаад тэгээд орлуулъя тэгэх үү. За тэгье. Би өөр дээрээ тавьчихаад тэгээд өөр гишүүнд шилжүүлчихье.

За ингээд Хууль зүйн байнгын хорооны энэ өдрийн хуралдаанаар хэлэлцэх асуудал дууслаа. Байнгын хорооны хуралдаан хаасныг мэдэгдье.

Хуралдаан 15 цаг 10 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч

